
ڃ        ڄ     ڄ   ڄ      ڄ   ڦ   ڦ   ڦ        ڦ   بز  ٹ  ٹ 

ڃ     ڃ  بر البقرة: ١٥٦ މާނައީ: "އެއުރެންނީ އެއުރެންނަށް 
މުޞީބާތެއް ޖެހިއްޖެނަމަ، ހަމަކަަވަރުން ތިމަންމެންނީ، اللهއަށް 

މިލްކުވެވޮޑިގެންވާ ބަޔެކޭ، އަދި ހަމަކަށަވަރުން ތިމަންމެންނީ 

އެކަލާނގެ ޙަޟްރަތަށް އެނބުރިދާނޭ ބަޔެކޭ ބުނާމީހުންނެވެ."

* 	* 	* 		

ނޑުމެން ޢަބްދުއްރަޙީމް އާ އެންމެ ފުރަތަމަ  އަޅުގަ 	

  10 ގާތްގަޑަކަށް  ޢުމުރުން  ނޑުމެންގެ   އަޅުގަ ބައްދަލުވީ 

ނޑުމެން އުޅެނީ މަޖީދިއްޔާ  އަހަރުގައެވެ. އެ ދުވަސްވަރު އަޅުގަ

ސްކޫލްގެ، އޭރުގެ ގޮތުން ދަންނަވަނީ ނަމަ، މަދްރަސަތުލް 

ޢަބްދުއްރަޙީމް  ތަކުގައެވެ.  ގްރޭޑް  ޕްރައިމަރީ  މަޖީދިއްޔާގެ 

ތާނަ  ޢަރަބި  ވަޑައިގަންނަވަނީ  ކިލާހަށް  ނޑުމެން  އަޅުގަ

ޖެހިލުންވާ  ކުދިން  އޭނާއަކީ  ދެއްވާށެވެ.  ކިޔަވައި  ލިއުން 

ނޑުމެން ހަނދާން ހުންނަ ގޮތުގައި،  ޝަޙްޞިއްޔަތެކެވެ. އަޅުގަ

ޢަބްދުއްރަޙީމް ކިޔަވައި ދެއްވަން ޢަރަބި ތާނަ ލިޔުމާ ބެހޭ 

ފޮތެއް ޗާޕު ކުރައްވައިގެން ގެންގުޅުއްވަތެވެ. މިފޮތް އޮންނަ ގޮތް 

ނޑުމެން ހަނދާން އެބަހުއްޓެވެ. އެއީ އިސްކޯލު  އަދިވެސް އަޅުގަ

ނޑެއްލާފައި އޮންނަ ފޮތެކެވެ.  ފޮތެއްހެން ގަދަ ނޫކުލައިގެ ބޭރުގަ

ނޑުތައް ހުންނަނީ އަވިޖެހުމުން ރަތްވާ ނޫސް ޗާޕުކުރާ  އެތެރޭގެ ގަ

ނޑު  ކަރުދާހުންނެވެ. ފޮތުގައި އަކުރުތައް އަޅާފައި ހުންނަނީ ފަ

ހިޔަންޏެއްގެ ގޮތުގައެވެ. ދަރިވަރުން ލިޔަން ދަސްކުރަން ހަދާ 

ގޮތަކީ އެ ހިޔަނީގެ މަތީގައި ފަންސުރުން ލިޔުމެވެ. މިގޮތަށް 

ލިޔެ ފިލާވަޅު ފުރުމުން، ރަބަރަކުން ފޮހެފައި، އަލުން އަކުރުމަތީ 

އަކުރު ލިޔަނީއެވެ. 

އަކުރު  އިނގިރޭސި  އަދި  ތާނަ  ޢަރަބި  ޙަސަން   	

ފުދޭވަރަކަށް ރީތިކޮށް ލިޔެއެވެ. އެ ދުވަސްވަރު ސެކްރެޓަރީއަކަށް 

ވުމަށް ކީއްކުރަންތޯއެވެ، ކާތިބުކަމަށް ވެސް ލިޔުމުން 75% 

އިން ފާސްވަން ޖެހެއެވެ. މި ސަނަދުތަކަށް ކިޔަވައިދޭ މީހުންނަށް 

ޙަސަން އޭރު ފޮޅުވަތް އަޅައިދެއެވެ. އެއީ އިބްރާހީމް ނާޞިރުގެ 

ވެރިކަމުގެ ދުވަސްވަރެވެ. އެއީ ރާއްޖޭގެ ހުރިހާ މަދަރުސާތަކެއްގައި 

ޢަރަބި ތާނަ، އަދި އިނގިރޭސި ރީތިކޮށް އަތުން ލިޔުމަށް ވަރަށް 

ބޮޑު ސަމާލުކަމެއް ދިން ދުވަސްވަރެކެވެ. އެ ދުވަސްވަރުގެ 

ނޑުމެންގެ އަތުގައި މިހާރުވެސް  އިސްކޯލު ބައެއް ފޮތް އަޅުގަ

އެބަހުއްޓެވެ. މުދައްރިސުންވެސް ލިޔުމަށް ދޭ ސަމާލުކަމަށް 

މިފޮތްތައް ހެކި ދެއެވެ. 1990 ގެ ކުރީކޮޅު ޙަސަން މަޖީދިއްޔާގެ 

މަތީ ފެންވަރެއްގެ ވަޒީފާއެއްގައި އުޅުނުއިރު، އެ ސްކޫލުން 

ކިޔެވި އަދި މިހާރު މަތީ ވަޒީފާތަކުގައި އުޅޭ ކުރީގެ ކުދިންގެ 

އަތުލިޔުމުން ލިޔެފައި ހުރި ތަކެތި ފެނި ހައިރާން ވިއެވެ. މިހާރުގެ 

މަދަރުސާތަކުގެ ދަރިވަރުން ލިޔުމަކަށް ޝައުޤެއް ނުހުރެއެވެ. 

ކޮމްޕިއުޓަރު ޢާއްމުވުމަކީ އިންސާނީ ބައެއް ހުނަރު ނެތިގެން 

ނޑުމެން އަތުލިޔުމަށް ހުންނަ ޝައުޤަކީ  ދިޔަ ސަބަބެކެވެ. އަޅުގަ

ޢަބްދުއްރަޙީމްގެ ކިޔަވައިދިނުން ކަމެއް ނުވަތަ އެހެން ސަބަބެއް 

ކަމެއް ނޭނގެއެވެ.

ޢަބްދުއރްަޙީމް ޢަބްދުލްމަޖީދު
ޑރ. ޙަަސަން ޙަމީދު އާއި މޙުައްމަދު މޞުްޠަފާ ޙސުައިން )މެރީކޯނަރ(

މަދްރަސާއިން ވަކިވިތަނާ ޢަބްދުއްރަޙީމް އަޅުގަނޑުމެނަށް  	

ގެއްލިއްޖެއެވެ. މުޞްޠަފާ އާ ދެން ޢަބްދުއްރަޙީމް ބައްދަލުވީ ދ. 

އަތޮޅު އަތޮޅުވެރިކަމުގައި ހުންނަވަނިކޮށް 1986 ވަނަ އަހަރުގެ 

ނޮވެމްބަރު މަހުއެވެ. ބޮޑު މައުލޫދަށްފަހު އޮންނަ ކޭން ތަކަށް 

އެންމެ ފުުރަތަމަ އޭނާ ގެންދިޔައީ އެދަތުރުގައި ޢަބްދުއްރަޙީމެވެ. 

އެ ދަތުރަކީ ސަރުކާރުގެ ދަތުރެކެވެ. އެއަށްފަހު ޢަބްދުއްރަޙީމާ 

މުޞްޠަފާ  އަހަރު  ވަަނަ   1992 ބައްދަލުވީ  މުޞްޠަފާ 

މަސައްކަތް ކުރަމުން އައި ނުރަސްމީ ތަޢުލީމުދޭ މަރުކަޒާ 

ގުޅިވަޑައިގަތުމުންނެވެ.  ޙަސަން ވެސް ތިން ފަހަރެއްގެ މަތިން 

ދިހަ އަހަރު ވަަންދެން ބޭރުގައި ކިޔަވަން އުޅެފައި ސަރުކާރުގެ 

ވަޒީފާ އާ އަލުން ގުޅުނެވެ. އެއީ 1997 ވަނަ އަހަރުއެވެ. މިފަަހަރު 

އޭނާގެ ވަޒީފާއަކަށް ހަމަޖެހިފައި އޮތީ ދިވެހިރާއްޖޭގެ ތަޢުލީމު 

ކުރިއަރުވާ މަރުކަޒުގެ ޗީފް ކަރިކިޔުލަމް ކޯޑިނޭޓަރު ކަމެކެވެ. މި 

އޮފީސް ހުންނަނީ ތިން ބުރިއަށް ހަދާފައި ހުންނަ ޞަލާޙުއްދީނު 

ބިލްޑިންގގެ ދެވަނަ ބުރީގައެވެ. ޞަލާޙުއްދީނު ބިލްޑިންގ އަކީ 

ފެކަލްޓީ އޮފް އެޑިޔުކޭޝަންގެ ކުރިމަތިން އަމީނީ މަގުގައި ހުންނަ 

ޢިމާރާތެކެވެ. މި ޢިމާރާތް މިހާރަކު ނެތެވެ. އެންމެ މަތީ ބުރީގައި 

ހުންނަނީ ނުރަސްމީ ތަޢުލީމު ދޭ މަރުކަޒެވެ. މި ޢިމާރާތުގެ 

ތެރެއިން އަޅުގަނޑުމެން ތިން މީހުން ބައްދަލު ވިއެވެ. 

ގުޅުން  އޮންނަ  ނޑުމެން  އަޅުގަ އާ  ޢަބްދުއްރަޙީމް  	

ހަރުދަނާވާން ފެށީ އޭނާ ނުރަސްމީ ތަޢުލީމު ދޭ މަރުކަޒުގައި 

އުޅުއްވި ދުވަސްވަރުއެވެ. ކޮމްްޕިއުޓަރުތައް ރާއްޖެއަށް ތަޢާރުފު 

ވުމާ ގުޅިގެން ތާނަ ލިޔުމަށް ގެންގުޅޭ ބައެއް ފޮންޓް ނުވަތަ 

އަކުރު ހަދައިގެން ޙަސަން މާލެއަށް ތައާރަފު ކޮށް އުޅުނެވެ. 

ތާނަ  ކޮމްޕިއުޓަރުން  އަދި  މިދުވަސްވަރު، ޓައިޕްރައިޓަރުން 

ފަސޭހަައިން ލިޔުމަށްޓަކައި އަދި ކިޔުމަށްޓަކައި ތާނަ އަކުރުތަކަށް 

ގެންނަންވީ ބައެއް ބަދަލުތައް އަމިއްލަފުޅަށް ޚިޔާލުފުޅު ކުރައްވައި 

އަކުރު ސެޓެއް ހައްދަވައިގެން ޢަބްދުއްރަޙީމް ގެންގުޅުއްވަތެވެ. 

އެ އަކުރު ސެޓަކީ ކަށް ޖަހާފައި ހުރި ދިގުއަކައެއްގައި ހުރިހާ 

ޢަބްދުއްރަޙީމް  ސެޓެކެވެ.  އަކުރުު  ލިޔެފައިވާ  އަކުރުތަކެއް 

ދެކެވަޑައިގަންނަވާ ގޮތުގައި، ތާނަ އަކުރުތަކަށް މިފަދަ ބަދަލެއް 

ގެނެވިއްޖެނަމަ، ތާނަ ލިއުމާއި ކިއުމަށް ވަރަށް ބޮޑު ކުރިއެރުމެއް 

ލިބޭނެއެވެ. ޙަސަނާ ޢަބްދުއްރަޙީމް ގުޅުނު ގޮތަކީ މި އަކުރު 

މަސައްކަތް  ހެދުމުގެ  ފޮންޓެއް  ކޮށްގެން  ބޭނުން  ސެޓު 

ފެށުމަށެވެ. ޢަބްދުއްރަޙީމް ވިދާޅުވިގޮތުގައި އޭނާގެ އަކުރު ސެޓް 

ޤައުމީ މަރުކަޒަށް ވެސް ހުށަހެޅުއްވިއެވެ. 

ތާނަ ފޮންޓެއް ހެދުމަށް ހުރި ޝައުޤަކީ ޢަބްދުއްރަޙީމް  	

ނޑުމެނަށް  އާ އޮތް ގުޅުމުގެ އައު ފެށުމަކަށް ވިއަސް، އަޅުގަ

ޢަބްދުއްރަޙީމްގެ ފަރާތުން އެންމެ ބޮޑު ފައިދާއެއް ކުރީ އެހެން 

ދާއިރާ އަކުންނެވެ. އެކި ފަހަރު މަތިން އޭނާ އާ ބައްދަލުކޮށް 

ނޑުމެންނާ  އުޅުމުގެ ތެރޭގައި ބައެއް ކަންކަމުގައި އޭނާ އަކީ އަޅުގަ

ޚިޔާލު އެއްގޮތް މީހެއްކަން ފާހަގަ ކުރެވިގެންނެވެ. އެއީ އިސްލާމީ 

ފަލްސަފާ ގެ ރޮނގުންނެވެ. ޙަސަނަކީ ހުޅަނގުގެ ޤައުމުތަކުގައި 

އެ ޙަޟާރަތު ދަންނަ  އުޅެ،  ގިނަ ދުވަސްވަންދެން  ވަރަށް 

މީހެއް ކަމުގައި ވިއަސް، އެ ޙަޟާރަތުގެ ފަތިފުށް ދަސްކުރި 

މީހެކެވެ. އެ ޙަޟާރަތު ކޮޕީކުރުމަކީ ދިވެހިރާއްޖެ ބަލިކަށިވެ، 

ޤައުމުގެ ފަރުދުންގެ ފުދުންތެރިކަމާއި ޝަރަފު ގެއްލިގެން ދިއުމުގެ 

ނޑުމެންނަށް ޤަބޫލު  ސަބަބެއް ކަމުގައި ނޫނީ ނުވާނެއެވެ. އަޅުގަ

ކުރެވޭ ގޮތުން، މުސްލިމުން މި ޙަަޟާރަތުން ދަސް ކުރަންވީ 

ހަމައެކަނި ސައިންސާއި ޓެކްނޯލޮޖީއެވެ. ނަމަވެސް، ރާއްޖެއަށް 

އެދުވަސްވަރު، އަދި މިހާރުވެސް ތަޢާރުފު ވަމުންދަނީ ހުޅަނގުގެ 

ޙަޟާރަތުގެ ކުނިބުންޏެވެ. އެ ޙަޟާރަތުގެ ކާމިޔާބުގެ ޙަޤީޤީ 

ބޮޑަށް  މާ  ދިވެހިންނެއް  އަދި  މުސްލިމުންނެއް  ސިއްރަށް 

ނޑުމެން  ދަހިވެތިވެ ސަމާލުކަމެއް ދީގެން ނުއުޅެތެވެ. އަދި އަޅުގަ

ނިޒާމަކީ  ތަޢުލީމީ  ދިވެހިރާއްޖޭގެ  ގޮތުގައި،  ކުރާ  ޤަބޫލު 

ދިވެހިރާއްެޖޭގެ ޤައުމިއްޔަތުގެ ރޫޙް ނިކަމެތިކުރާ އެއްޗެކެވެ. 

ވެރިއެކެވެ.  ފަލްސަފާ  އިސްލާމީ  ޢަބްދުއްރަޙީމަކީ  	

ނޑުގެ ނަޒަރުގައި އޭނާއަކީ ޕްރޮފެސަރެކެެވެ. އަމިއްލައަށް  އަޅުގަ

ނޑުމެންނަށް ދުނިޔޭގެ ފިކުރީ  ކިޔެވި ޕްރޮފެސަރެކެވެ. އޭނާ އަޅުގަ

އޮއި ވަރުތަކާ ބެހޭ ގޮތުން ތަފާތު ވާހަކަ ދައްކަވާ ހައްދަވަތެވެ. 

އަދި ތަފާތު ބާވަތް ބާވަތްތަކުގެ ފޮތްތައް ދެއްވާ ހައްދަވަތެވެ. 

އޭނާ ހަދިޔާއަކަށް ދެއްވި މައުދޫދީގެ ފޮތެއް މިހާރުވެސް ޙަސަންގެ 

އަތުގައި އެބައޮތެވެ.

ޢަބްދުއްރަޙީމަކީ ޢަރަބި ބަހާއި އުރުދޫ ބަހާއި އިނގިރޭސި  	

މިބަސްބަހުން  އޭނާ  ބޭފުޅެކެވެ.  ދެނެވަޑައިގަންނަވާ  ބަސް 

ލިޔެފައި ހުންނަ ބައެއް ތަކެތި ހިތްޕުޅުންް ކިޔުއްވާ އުޅުއްވަތެވެ. 

ނޑުމެންގެ ނަޒަރުގައި ތަކެތި އެނގުމަކީ ހިތުން އެތަކެތި  އަޅުގަ

އެނގުމެވެ. އެއީ އިންސާނާ ފިކުރު ކުރަން ޢިލްމު ބޭނުން ކުރެވޭނީ 

ނޑީގައި ވާނަމައެވެ. އޭނާ  އެ ޢިލްމު އަބަދު “އަތުގައި”، ސިކު

ނޑުމެންނަށް ކިޔާދެއްވާ އިޤްބާލުގެ ދެ ޅެން ބައިތެއް ދާދި  އަޅުގަ

ފަހުން ޤައުމީ މަންހަޖު މުރާޖަޢާ ކުރުމާ ގުޅޭ މަހާ ސިންތާއެއްގައި 

ވެސް ޙަސަން އިއްވިއެވެ. އެ ދެ ޅެންބައިތުގެ ޝަރަޙައަކީ ވެސް 

ޢަބްދުއްރަޙީމްގެ ޢިބާރާތެވެ.

 

ޒުވާނުން ތަރައްޤީ ވަމުންދާތީ  އަހަރެންވެސް އުފާވެއެވެ.

އެކަމަކު އެކަމާ ހިނިތުންވެފައިހުރި ތުންފަތް މައްޗަށް 

ޝަކުވާގެ ބަސްތައްވެސް އާދެއެވެ.

އަހުރެމެންނަށް ވިސްނޭ ގޮތުގައި މި ތަޢުލީމުން ގެނެސްދޭނީ 

މަސައްކަތް ނެތުމެވެ. ބޭކާރުކަމެވެ. އަދި އެނގޭ ހެއްޔެވެ؟ 

މިތަޢުލީމާ އެކުގައި އިލްޙާދުވެސް އަންނާނެއެވެ. 

)އިލްޙާދަކީ ދީންޤަބޫލު ނުކުރުމެވެ.( 

މީގެ އިތުރަށް ޙަސަން، 1997 ވަނަ އަހަރުގެ ޖުމްހޫރީ  	

ވާހަކަފުޅުގައި  ދެއްކެވި  ޖަލްސާގައި  ކުރި  ފާހަގަ  ދުވަސް 

އެގެންނެވި ޅެން ބައިތަކީވެސް، ޢަބްދުއްރަޙީމް ކިޔާ ދެއްވި 

ޅެން ބައިތެކެވެ. މި ތަޤްރީރު ދަރުމައިގެ މި ޢަދަދުގައި ޝާއިޢު 

ކުރެވިފައި ވެއެވެ. އޭނާގެ ފިކުރާ އެއްގޮތަށް މުޙައްމަދު އަސަދު 

ލިއުއްވި “އިސްލާމް ދީން... ހަތަރު އަނގޮޅިއެއްގައި” މި ފޮތުގެ 

ދެ ބާބެއްވެސް ދަރުމައިގައި ތަރުޖަމާވެ ހިނގައްޖެއެވެ.

ޢަބްދުއްރަޙީމަކީ ވަރަށް ހަނދާން ގަަދަ ބޭފުޅެކެވެ.  	

ވަރަށް  ތެރެއަށް  އޭގެ  ވިދާޅުވެއްޖެނަމަ،  އެއްޗެއް  ފޮތެއް 

ފުންކޮށް ވަންނަވައެވެ. އަދި އެ ވިދާޅުވި އެއްޗެއް ހަނދާނުގައި 

ވަރަށް ބޮޑަށް ހުންނަކަން ފާހަގަ ކުރެވެއެވެ. ގިނަ ބޭފުޅުންނަށް 

ޢަރަބި  ޢަބްދުއްރަޙީމަކީ  އޮންނާނީ  އެނގިވަޑައިގެންފައި 

ބަހަށާއި އުރުދޫ ބަހަށް ވަރަށް މޮޅު ބޭފުޅެއްގެ ގޮތުގައެވެ. 

އޭނާގެ އިނގިރޭސި ފެންވަރު ގިނަ ބޭފުޅުންނަށް އެނގިވަޑައެއް 

ނުގަންނަވާނެއެވެ. އެހެންނަމަވެސް އޭނާއަކީ އިނގިރޭސިއަށް 

ވަރަށް މޮޅު ބޭފުޅެކެވެ. އިނގިރޭސިބަހުން ލިޔެފައި ހުންނަ 

އެގްރީމަންޓް ފަދަ ޤާނޫނީ ލިޔުންތައް ބައެއް މީހުން އޭނާ ލައްވާ 

ދިވެހި ބަހަށް ތަރުޖަމާ ކުރުވައެވެ. އަޞްލާ ވަރަށް އެއްގޮތަކަށް 

ނަމަވެސް ދިވެހި ވިސްނުމަކުން ތަރުޖަމާ ކުރައްވައެވެ.

ނޑު ތެދު،  ޢަބްދުއްރަޙީމަކީ ބުރުސޫރަ ރީތި، ހަށިގަ 	

އޭނާގެ ވެރިންނަށް ވަފާތެރި ބޭފުޅެކެވެ. ބޭކާރު ވާހަކަ ދައްކާ 

ރައީސް  ފުރަތަމަ  ޖުމްހޫރިއްޔާގެ  ދިވެހި  ނޫނެވެ.  ބޭފުޅެއް 

މުޙައްމަދު އަމީންގެ ކާތިބުއްސިއްރު ކަމުގައި އުޅުއްވިއަސް، 

މުޙައްމަދު އަމީނުގެ އެފަދަ ވާހަކަތަކެއް އެއްގޮތަކަށް ވެސް 

ނޑުމެން އެކަމާ ބެހޭ ސުވާލެއް ނުވެސް  ނުދައްކަވަތެވެ. އަޅުގަ

ތަޢުރީފެއް  ނުޙައްޤު  މީހަކަށް  އެއްވެސް  އޭނާ  ކުރަމުއެވެ. 

ނުކުރައްވާނެއެވެ. އަދި ކަންކަމުން މާ ބޮޑަށް އަސަރުކޮށް، ޢާޠިފީ 

ވާ ބޭފުޅެއް ކަމަކަށް ވެސް ފާހަގައެއް ނުކުރެވެއެވެ. އެގާރަ 

އަހަރު އެ ބޮޑު އާލާސް ކަންފުޅުގައި އޮންނެވި އިރުވެސް ވަރަށް 

ހިތްވަރު ކުރެއްވިއެވެ. ރޫޙަކަށް މިލުމެއް ނާދެއެވެ. ދުނިޔޭގެ 

ކަންކޮޅުތަކުގައި، ޚާއްޞަކޮށް އިސްލާމީ ދުނިޔޭގައި ވާނުވާ 

ބެއްލެވިއެވެ. މަޖައްލާ ނޫސް ވިދާޅުވަމުން ގެންދެވިއެވެ.

ޢަބްދުއްރަޙީމް އާލާސްކަންފުޅު ކުރިމަތިވީ ނޮވެމްބަރ  	

1998ގައި އޮފީހުގައި އިންނަވަނިކޮށެވެ. އެދުވަހު އެތެރޭ ފޯނުން 

މުޞްޠަފާއާ ގުޅުއްވާ އަރިއަހަށް އައުމަށް އެދިވަޑައިގަތެވެ. 

މައްސަލައެއް  ތިމަންނައަށް  ވަޑައިގަތުމުން  މުޞްޠަފާ 

ދަށް  ބާރު  އެއްފަޅީގެ  އަދި  ވިދާޅުވިއެވެ.  ދިމާވެއްޖެކަމަށް 

بز چ  چ  ڇ  ڇ  ڇ   ڇ  ڍ  ڍ  ڌ  ڌ    ڎ     ڎ  ڈ  ڈ  بر فصلت: ٣٣

މާނައީ: "اللهގެ ޙަޟްރަތަށް )އައުމަށް( ގޮވާލައި، އަދި ޞާލިޙު ޢަމަލުކޮށް، އަދި ހަމަކަށަވަރުން، ތިމަންނާވަނީ )اللهއަށް( 

ކިޔަމަންވާ މީހުންގެ ތެރެއިންނޭ ބުނާމީހަކަށްވުރެ ރަނގަޅު ބަސްބުނާ މީހަކީ ކާކުހެއްޔެވެ؟"

ކަމަށް ވެސް ވިދާޅުވިއެވެ. އެދުވަހު، އޮފީސް މީހުން ވެގެން 

ޢަބްދުއްރަޙީމް ހޮސްޕިޓަލަށް ގެންދިޔައީއެވެ.

ވެސް  މުޞްޠަފާ  ދޭތެރެއިން  ދޭތެރެ  އެއަށްފަހު  	

ޙަސަންވެސް ޢަބްދުއްރަޙީމް އާ ބައްދަލުކުރަން  އެގެއަށް ދެއެވެ. 

މޭޒު ދޮށުގައި އިންނަވާއިރު އެއްވެސް އާލާސްކަންފުޅެއް ހުރި 

ކަމަކަށް ނުދައްކަވައެވެ. އަދި ހަމަ ސާފުކޮށް ވާހަކަ ދައްކަވާ 

ހެއްދެވިއެވެ. އަދި ވަރަށް ޖޯޝާއެކު އިސްލާމީ ދުނިޔޭގެ ވާހަކަތައް 

ދައްކަވައެވެ. އޭނާ އެ ދުވަސްވަރުވެސް ލިއުންތެރިކަމަށް ހުންނަ 

ޝައުޤަކީ، އޭނާއަށް ވުރެ ޒުވާން މީހުންނަށް ޢިބުރަތެކެވެ. 

އެއީ ހިތްވަރު އާލާ ކުރާ، އުއްމީދު އާކުރާ ކަމެކެވެ. ނަމަވެސް 

އާލާސްކަންފުޅުގެ 11 އަހަރު ކުރިއަށް ދިޔަވަރަކަށް ހަށިކޮޅުގެ 

އަށް  މުޞްޠަފާ  ފަހުން  އެންމެ  ދިޔައެވެ.  ދެރަވަމުން  ބާރު 

ޒިޔާރަތް ކުރެވުނީ އަވަހާރަ ވުމުގެ ތިން ރެއެއްގެ ކުރިންނެވެ. 

އޭރު އޮންނެވީ އެނދުގައެވެ. އޭނާގެ ޙާލުކޮޅު ދެރަކަމުން ދައްކަވާ 

ވާހަކަފުޅުވެސް ސާފުވަނީ ވަރަށް އުނދަގުލުންނެވެ. އެރޭވެސް 

“ދަރުމަ” މަޖައްލާގައި އޭނާ ލިޔުއްވި  "ޤުރުއާން ފަހުމްކޮށް 

ނޑު  ދެނެގަތުމަށްޓަކައި އެގެންބޭނުންވާ މުހިއްމު އަދި މައިގަ

ކަންތައްތައް" މި ސިލްސިލާގެ ހަނދާން އައުކުރެއްވިއެވެ. އަދި 

ބޭރުން ގެންނަ އިސްލާމީ ދުނިޔެއާ ބެހޭ މަޖައްލާއެއްގެ ވާހަކަ 

ދެއްކެވިއެވެ.

އިސްލާމީ ނަޒަރަކުން ދުނިޔޭގެ މަސްރަޙް ދިރާސާކޮށް،  	

ޤައުމީ ކަންކަމާ ފުންކޮށް ފިކުރު ކުރާ އެތައް ބޭފުޅުންނެއް މިއަދު 

ދިވެހިރާއްޖޭގައި އުޅުއްވައެވެ. ނަމަވެސް މީގެ 28ހަކަށް އަހަރު 

ކުރިން ފެށިގެން، ހަމަ މިފިކުރުގައި އޭނާގެ ބައެއް އެކުވެރިންނާއެ

ކު“މުސްލިމުންގެ ގުޅުން” މި ނަމުގައި ޖަމްޢިއްޔާއެއް ހައްދަވާ، 

ޤައުމުގެ އިޞްލާޙަށް އިސްލާމީ ނަޒަރަކުން، ކުރެވެން އޮތް 

ގޮތަކަށް ކަންތައްތައް ކުރައްވައި، ދިވެހި ޖައްވު އަލިކުރެއްވި 

އިސްލާމީ ފިކުރުގެ އެއް ހުޅުކޮޅަކީ ޢަބްދުއްރަޙީމްއެވެ. އޭނާއަށް 

ވުރެ އެކަމަށް ޤާބިލް މީހުން ޤައުމުގައި އުފެދުމުން، އޭނާގެ އަޖަލު 

ހަމަވުމުން، އެ ހުޅުކޮޅު ނިވުނީއެވެ. އެފަދަ އެތައް ބައްތިއެއް، 

އެ ހުޅު ކޮޅުން ދިއްލުމަށް ފަހުއެވެ. ދެން އޮތީ ތިޔަ ބޭފުޅުންގެ 

ވަގުތެވެ. ތިޔަ ބޭފުޅުންގެ މަސައްކަތެވެ.

މާތްالله، ޢަބްދުއްރަޙީމްގެ ފާފަ ފުއްސަވައި، ސުވަރުގޭގެ  	

ދާއިމީ ނިޢުމަތް ލައްވާށިއެވެ.  އަދި ޢާއިލާއަށް ކެތްތެރިކަމާ 

ރުމަ
ދަ ހެޔޮގޮތް މިންވަރު ކުރައްވާށިއެވެ! އާމީން!  .




